
Enformaziuns y Comunicaziuns

Ministronc/1: I Ministronc d’Al Plan oress dí dër bel iolan por la festa co á podü garaté 
la domëgna passada. Iolan a Theodora, Lorena, Flurina, Gustl, Veneranda, Erich y 
Edith por la marëna, Iolan a Luianta co é jüda tles botëghes a chëie adöm i pesć y iolan 
sambën ales botëghes co i á dês ca: Artejanat Ladin, Boandes Craffonara, Bocaria 
Call, Botëga Sauter, Christophorus, Elektro Mutschlechner, Eurospar, Igloo Foto, 
L’Apetit, Market Longega, Mascotte, Pech d’Al Plan, Ski Norbert y Tessitura Pedevilla.

Ministronc/2: Döt le bun a chi ministronc co á podü pié dô en domëgna ai 17 de 
dezëmber na medaia por sü trec sorvisc. La medaia d’arjont por 100 sorvisc arjunc 
á ciafé Simon Comploi con 107 y Claudia Kaneider con 100. La medaia de brom 
por 50 sorvisc arjunc á ciafé Elisa Frenademetz (81), Janpaul Promberger (76), 
Sofia Alberti (75), Sandra Ties (70), Thomas Palfrader (69), Paul Trebo (68), Michael 
Leimegger (62), Hannes Ploner (56), Lara Fappani (54), Chantal Feichter (53), Sofia 
Castlunger, Sofia Willeit y Linda Clara (dötes trëi 52), Caspar Videsott (51), Fabian 
Kaneider y Lucy Call (entrami 50). Te döt l’ann á i Minis d’Al Plan sorví 1.360 iadi. 

Trëi Rêsc: En domëgna ai 7 de jená ales 14:00 vëgnel motü da jí a Balsan la 
encuntada dai Trëi Rêsc de nosta diozeja. An s’encunta dan le Landhaus (plaza 
Silvius Magnago). Enló fajarán na picia prozesciun con düc i grups de Südtirol. 
Ales 15:00 él na mëssa tal dom, con le Vësco y Christoph Schweigl. Dedô podarán 
sté adöm pa val’ da mangé y da bëre. Mitans y mituns co vá a fá i Rêsc adöm 
a sü acompagnadus é bel enviês da tó pert. Al n’ó ester degüna prenotaziun. La 
partezipaziun é debann. Enformaziuns ciafun sön la plata www.jogn.org

Iolan: L’assoziaziun dai ”Schmetterlingskinder” rengrazia de cör chi co á dé en 
contribut o fat na spënora en gaujiun dla aziun de solidarieté stada te paisc.

Conzert: En dedemesaledema ai 3 de jená ales 18:00 él te dlijia d’Al Plan le conzert 
”In Dulci Jubilo”, con Erika Mussner (usc), Angela Palfrader (vidora) y Andreas 
Benedikter (orgo). Düc é bel enviês.

Comun/1: Le Comun de Mareo lascia alessëi che le zënter de reziclaje dlungia la ex 
fabrich Ties romagnará slüt la sabeda ai 6 de jená. Al sará porchël davert le vëndres 
ai 5, dales 8:00 ales 12:00.

Comun/2: Le Comun de Mareo lascia alessëi che en lönesc ai 15 de jená dales 9:00 
ales 10:00 vëgnel coü adöm le ciomont da tosser, tló Al Plan, sön plaza do Comun.

Tal chît de cösta 
Net Santa, 
aldiunse la usc 
dal Amur.
Tal scür de 
cösta Net Santa, 
odunse la löm 
dla misericordia.
Ala comunité de
cör BUN NADÉ.
Che la löm dal 
Fi de Dio gnü al 
monn pói lominé 
ince tai scürs
dla vita, che 
ara lomini y 
acompagnëii 
nosc ester, y 
che ara pói 
gní sontida tla 
convinziun che 
Ël é atló, pa nos, 
y se tin tla man 
sön i trus de 
nosta Vita.




